
眼科心法要訣 

努肉攀睛歌 

原文 

努肉攀睛大眥起，初侵風輪久掩瞳，或癢或疼漸積厚，

赤爛多年肺熱壅。初起紫金膏點效，久宜鉤割熨烙攻，內服

除風湯蔚桔，細辛連味大黃風。 

*除風湯方：茺蔚子   桔梗  細辛   黃連  五味子  大黃  

防風 

 

註釋 

努肉攀睛之證，起於大眥，初則漸侵風輪，久則掩過瞳人，或癢或痛，漸漸

積厚，此證多因赤爛年久，或肺經風熱壅盛所致。初起可點紫金膏，努瘀自退；

久則堅韌難消，必須鉤割熨烙後，服除風湯。紫金膏（方見卷末）  

 

 

 


